
Enformaziuns y Comunicaziuns
KVW Seniorenclub: En dedemesaledema ai 6 de messé pëiun ia ales 8:20 con le 
Citybus d’Al Plan demez, por jí sön Börz. Enló ennant a pe cina ala Ücia de Göma.

Tennis: Le Tennis Mareo organisëia śën d’isté cursc de tennis por mituns. An 
s’encunta dui iadi al’edema, por 12 ores endöt. La pröma encuntada é en sabeda 
ai 9 de messé ete dai ciamps da tennis. Enformaziuns ciafun al 338/5319852.

Jü a perde: Na porsona d’Al Plan s’á pordü en iPhone 4 blanch, con na coverta 
grija metalisada. Sce zacai l’ess ciafé, él perié da telefoné al numer 0474/501914.

Dal Vagnele do San Luca 10, 1-12, 17-20
1Te chël tomp á le Signur chirí fora setantedui d’atri 

discepui y i á orcé dui a dui danfora te dötes les ciütés y tai 
posć olach’al ea por jí. 2Al ti á dit: La racolta é grana, mo 
al é ma püc laoranti. Periede porchël le patrun dla racolta 
ch’al mëni fora laoranti por söa racolta. 3Jide! I ves orci fora 
desco biesces danter i lus. 4N’orede se tó degün tacuin, 
degüna tascia y degügn cialzá! N’orede salüdé degügn sön 
tru. 5Sc’i roëis te na ciasa, spo dijede por pröm: Pêsc a 
cösta ciasa! 6Y sc’al abitëia enló en chesćian dla pêsc, spo s’architará la pêsc, ch’i 
ti aodëis, sön ël; sce nia, gnarára zoruch sön os.

Parora dal Signur. - Lalt a te, Gejú Crist!

Dijede por pröm: pêsc a cösta ciasa!

En bel Vagnele, en Vagnele de misciun, na enciaria 
pastorala. Gejú mëna fora sü discepui por encündé le rëgn 
de Dio con parores y operes, tal baié, tal encunté, tal fá y tal 
operé. Al i mëna fora dui a dui. Gejú n’ó nia encündadus co 
vá bi susc, deache al sá avisa, tan che les porsones s’adora 
l’öna con l’atra, por se sté dlungia tal impëgn, tai suzesc mo 
ince tles delujiuns. Gejú é en realist y al ó bonamonter che 
ince sü discepui sii realisć. Al i arjigna ca ales probabilités de 
vigne sort te söa misciun. Ai podess gní tuc sö bun, tanco 
avëi suzes; mo ai podess ince gní refodés, parés demez. 
Ai podess s’an avëi a mal y gní coüs dla frustraziun. Mo te 
vigne cajo nen vára dal rëgn de Dio. Al é na morvëia desche 
Gejú formulëia con söes parores: ”Le rëgn de Dio é dampró.” 
Sambën él bel sce an á suzes y sce an vën ascutés sö. Mo 
Chël Bel Dio y le rëgn de Dio é maius. Cösta é na gran 
consolaziun, na gran afermaziun por döta l’opera pastorala: 
”Le rëgn de Dio é dampró.” (Christine Rod MC)

Gejú á dit: „Chi co crëi te me, vir ince sce ai mör!“
La comunité tol comié da Maria Crazzolara vëd. Planatscher
morta al’eté de 78 agn. Ai familiars i vál les condolianzes plü 

sontides. Che Maria pói palsé tla pêsc de Dio! 

”Le rëgn de Dio é dampró”

